ԵԶՐԱԿԱՑՈՒԹՅՈՒՆ

«ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ՄԱՍՆԱԿԻՑ ՊԵՏՈՒԹՅՈՒՆՆԵՐՈՒՄ ԶԻՆՎԱԾ ՈՒԺԵՐԻ ԿԱՊԻ ՀԱՄԱՏԵՂ (ՄԻԱՑՅԱԼ) ՀԱՄԱԿԱՐԳԻ ՄԱՍԻՆ ՀԱՄԱՁԱՅՆԱԳՐԻ ՍՏՈՐԱԳՐՄԱՆ ԱՐՏԱՔԻՆ ՔԱՂԱՔԱԿԱՆ ՆՊԱՏԱԿԱՀԱՐՄԱՐՈՒԹՅԱՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐԱԾ ԱՐՏԱՔԻՆ ՔԱՂԱՔԱԿԱՆՈՒԹՅԱՆԸ ԵՎ ՍՏԱՆՁՆԱԾ ՄԻՋԱԶԳԱՅԻՆ ՊԱՐՏԱՎՈՐՈՒԹՅՈՒՆՆԵՐԻՆ ԴՐԱ ՀԱՄԱՊԱՏԱՍԽԱՆՈՒԹՅԱՆ մասին
«Անկախ պետությունների համագործակցության մասնակից պետություններում զինված ուժերի կապի համատեղ (միացյալ) համակարգի մասին համաձայնագրի (այսուհետ՝ Համաձայնագիր) նպատակն է ԱՊՀ մասնակից պետությունների զինված ուժերի կապի համակարգի արդյունավետության բարձրացմանն ուղղված համատեղ ջանքերի գործադրումը։

Համաձայնագիրը նախատեսում է ԱՊՀ մասնակից պետությունների ԶՈՒ համատեղ (միացյալ) կապի համակարգի ստեղծում համաձայնագրի մասնակից պետությունների զինված ուժերի միջև փոխգործակցության զարգացման նպատակով։
Համաձայնագրով նախատեսվում է համատեղ (միացյալ) կապի համակարգի կողմից հետևյալ խնդիրների իրագործումը՝ 
- Համաձայնագրի մասնակից պետությունների զինված ուժերի միջև պահանջվող կապի ծառայությունների տրամադրում և տեղեկատվության փոխանակման ապահովում.
- ԱՊՀ համակարգում ռազմական ոլորտում ստեղծված միացյալ համակարգերի գործունեության ապահովում.
- Համաձայնագրի մասնակից պետությունների ընդհանուր օգտագործման և հատուկ նշանակության կապի ազգային ցանցերի հետ համապատասխանության պահանջների կատարման ապահովում։

«Անկախ պետությունների համագործակցության մասնակից պետություններում զինված ուժերի կապի համատեղ (միացյալ) համակարգի մասին համաձայնագրի ստորագրումը համապատասխանում է ՀՀ վարած արտաքին քաղաքականությանը և ՀՀ ստանձնած միջազգային պարտավորություններին։

Ելնելով վերոնշյալից և «Միջազգային պայմանագրերի մասին» օրենքի 5-րդ հոդվածի հիմքով՝ ՀՀ արտաքին գործերի նախարարությունը նպատակահարմար է գտնում «Անկախ պետությունների համագործակցության մասնակից պետություններում զինված ուժերի կապի համատեղ (միացյալ) համակարգի մասին համաձայնագրի ստորագրումը:

ՀՀ ԱՐՏԱՔԻՆ ԳՈՐԾԵՐԻ

ՆԱԽԱՐԱՐԻ ՏԵՂԱԿԱԼ    








ՇԱՎԱՐՇ ՔՈՉԱՐՅԱՆ






